	4
GUTUNA

Martxoa 2007

	bokazio pastoraltza bertoko elkartean sustatu

	
	Adiskideok:

Gure elkarteetan badira Bokazio Pastoraltza Suspertzaileak. Ez nahi haina, baina… badira. Gehienak prestakuntza eza eta bakartasunaz kexatzen dira. Sarritan diote ez dakitela zer egin, ezta nola egin ere,… baita okerrago, bakarrik geratzen direla, laguntza eta laguntzailerik gabe. Eskatutakoa era zabalean hartu zuten, baina “zirineo” hutsa bilakatu dira… babes, argibide eta bultzadarik gabeko. Leku batzutan amore eman dute luzapen handirik gabe, etsipen aldi baten ondoren. Beste lekutan, etsiturik gera zitezkeelakoan ez ziren hasi ere.

Nola berreskuratu premiazko zeregin hau? Nola bideratu babes sendoa betekizun latz honetarako? Gure Bokazio Jardunbideak dioena oroitu beharko genuke. Bertako argibide batzuk jarraitu beharreko izateaz gain, argigarri dira. Oroitu ditzagun batzuk.

· Bokazio pastoraltza “ekimen berezi eta anitza da… pastoraltza orokorrari estuki lotua”(DVC 49). Ekintza berezia denez zuzen, egoki eta beharreko da aurreikustea, gauzatzea eta ebaluatzea. Egin beharrekoa da. Ez gaitezen geratu ezineko eta alferrikako asmoetan. Ez dagokio gestoria bati uztea gure lanaren betekizuna. Geuk egiten dugu ala egin gabe geratuko da. Ez da nahiko otoitzean aritzea…

· Bertoko pastoraltza orokorrari lotua dagoenez, bideko da Bokazio Pastoraltzako ekimenak aurreikusi, gauzatu eta ebaluatzerakoan bertoko eragileak bateratsu jardutea. Sustatzaileari dagokio (DVC 137) ekimenak eta aurrerabideak luzatzea, denek ezagutu eta atonduak izateko, denek burutuak –beharreko neurrian- eta denek ebaluatuak. Bokazio Jardunbideak ekintza zerrenda luzea eskaintzen du. Ez dira denak beteko… baina gutxienez,…guztion artean bateren bat burutuko ote dugu!
· Elkarteko Nagusiak, gainera, elkarte bizitza eta misioaren arduradun eta suspertzaile denez, zainduko du ez dadila elkartean sekulan ekimenik falta Konstituzioek eskatutakoa gauzatzeko: “bakoitza eta denen artean bokazioak suspertzea” (K 58).

· Nagusi Probintzialak, bere aldetik, bere eginkizunean “zinez saiatuko da Probintzia osoak bokazioen suspermena bere egin dezan” (K 113).

· Bertoko Elkarteak bokazio suspermena egitea gure Kongregazioan premiazkoa da, ezbairik gabe. Gaur sekulan baino premiazkoago. Klaretarrek beren leku guztietan ardura honen oroigarri bizi eta eztengarria izan behar dute.
Beste bati uzteko ohitura albora dezagun berandu baino laster, Bokazio Suspertzailea bakarrik gera ez dadin. Bokazio Pastoraltza ardura amankomuna da, “zeregin bateratua” (DVC 59). Bertoko Suspertzailea egoteak ez die besteei biderik ematen lankidetzari huts egiteko, zuzenki sagaratzetik baitatorkie betebeharra baita. Desager daitezela lehen bait lehen ...«laudatores temporis acti» (antzina miresleak), beraien «leloa bada ‘nire garaien’ oroit-mina («garai okerragoan gaude», «egungo gazteak hutsalak dira», «ez dago lehengo gazteria bezalakorik», eta beste), hortik ez baitator inolako lankidetzarik ezta elkarteak burutu beharreko bokazio sustapenerako ekarpenik.

Zuen adiskidea. 

